
[image: ]Mae'r canllaw hwn yn addas i chi os ydych yn talu i'r Cynllun Pensiwn Llywodraeth Leol (CPLlL) ar hyn o bryd a'ch bod yn cynllunio eich ymddeoliad. 
Mae Rhan Un o'r canllaw hwn yn rhoi gwybodaeth i chi am y CPLlL. Mae'n trafod yr amddiffyniad ariannol y mae'r CPLlL yn ei gynnig i chi a'ch teulu. Mae Rhan Un hefyd yn cynnwys gwybodaeth am ymddeol a'r penderfyniadau y mae'n rhaid i chi eu gwneud.
Mae Rhan Dau yn edrych yn ehangach ar faterion a allai effeithio arnoch yn eich ymddeoliad. Rydym wedi cynnwys gwybodaeth am drethiant a Phensiwn y Wladwriaeth. Gallwch hefyd ddod o hyd i ddolenni a manylion cyswllt ar gyfer sefydliadau a all eich cefnogi.
Diben y canllaw hwn yw eich cynorthwyo i gynllunio eich ymddeoliad.  Ni ddylech ei ddefnyddio yn lle cyngor ariannol. Os oes angen cyngor ariannol arnoch, dylech benodi ymgynghorydd ariannol annibynnol. 

Pensiwn diogel 
Caiff eich pensiwn ei gyfrifo bob blwyddyn Gynllun ac mae wedi ei seilio ar eich cyflog pensiynadwy. Daw blwyddyn y Cynllun i ben ar 31 Mawrth. Ym mis Ebrill ar ddiwedd bob blwyddyn, caiff eich pensiwn ei addasu yn unol â newidiadau mewn costau byw. Gallwch ddarllen mwy ynghylch sut caiff eich pensiwn ei gyfrifo yn yr adran nesaf Sut caiff eich buddion CPLlL eu cyfrifo.


[image: ]Pensiynau goroeswyr
Ar ôl eich marwolaeth, bydd pensiwn yn cael ei dalu i'ch:
· priod
· partner sifil neu
· bartner sy'n cyd-fyw (yn amodol ar amodau cymhwyso)
am weddill ei oes/hoes. Gall pensiynau plant hefyd fod yn daladwy.
Cymryd cyfandaliad
Pan fyddwch yn cymryd eich pensiwn, mae dewis gennych i gyfnewid rhywfaint ohono am gyfandaliad. Bydd y cyfandaliad yn cael ei dalu'n ddi-dreth yn y rhan fwyaf o achosion. Fodd bynnag, mae terfyn o ran faint o arian parod di-dreth y gallwch ei gymryd o’ch pensiwn. Os ewch y tu hwnt i’r terfyn hwnnw, bydd yn rhaid i chi dalu treth ar eich cyfradd ymylol. 
[image: ]Rhyddhad treth
Caiff cyfraniadau pensiwn eu cymryd o'ch cyflog cyn cyfrifo'r dreth. Os ydych yn talu treth, fel aelod o'r Cynllun, byddwch yn talu llai o dreth ar eich enillion. 
Hyblygrwydd i dalu mwy neu lai
Gallwch dalu hanner eich cyfraniad arferol a fydd yn golygu y byddwch yn adeiladu hanner eich pensiwn arferol. Adran 50/50 y Cynllun yw’r enw ar hyn.
Gallwch gynyddu eich pensiwn drwy dalu mwy o gyfraniadau. Gallwch ddarllen mwy am hyn yn yr adran Cynyddu eich pensiwn.
Yswiriant oes
Os byddwch yn marw fel aelod actif o'r CPLlL, caiff grant marwolaeth sydd dair gwaith eich cyflog pensiynadwy tybiedig ei dalu. Cyflog pensiynadwy tybiedig yw amcangyfrif o'ch cyflog pensiynadwy blynyddol arferol.  Bydd Cronfa Bensiwn Caerdydd a Bro Morgannwg yn penderfynu i bwy ddylid talu unrhyw grant marwolaeth ond byddant yn ystyried eich dymuniadau. Cysylltwch â ni yn Cysylltu â ni - Cronfa Bensiwn Caerdydd a'r Fro i gael Ffurflen Mynegi Dymuniad i ddiweddaru'r manylion hyn.
Gwybodaeth ychwanegol
Gallwch gael mwy o wybodaeth am fuddion aelodaeth o’r CPLlL ar y wefan i aelodau’r CPLlL. Gallwch hefyd wylio'r fideos Pensiynau yn Syml. 
[bookmark: _How_your_LGPS][bookmark: _Toc196396217]Sut caiff eich buddion CPLlL eu cyfrifo
Newidiodd y CPLlL o gynllun cyflog terfynol i gynllun cyfartaledd gyrfa ar 1 Ebrill 2014.  O 1 Ebrill 2014, caiff y buddion a gaiff eu cronni yn y CPLlL eu cyfrifo dan reolau'r cynllun cyfartaledd gyrfa. 
Os ymunoch chi â'r Cynllun cyn 1 Ebrill 2014, byddwch hefyd wedi cronni buddion yn y cynllun cyflog terfynol.
Sut mae eich buddion yn cael eu cyfrifo ar ôl 31 Mawrth 2014
Bob blwyddyn, caiff 1/49 o’ch cyflog pensiynadwy ei roi yn eich cyfrif pensiwn. Mae eich pensiwn wedi ei warchod os yw eich cyflog yn is na'r arfer oherwydd salwch neu absenoldeb sy'n gysylltiedig â phlant. 
Ym mis Ebrill wedi diwedd bob blwyddyn, caiff eich pensiwn ei addasu yn unol â newidiadau mewn costau byw. Mae'r tabl yn yr enghraifft isod yn dangos sut mae hyn yn gweithio.
Sut mae eich buddion yn cael eu cyfrifo rhwng 1 Ebrill 2008 a 31 Mawrth 2014
Ar gyfer pob blwyddyn o aelodaeth rhwng 1 Ebrill 2008 a 31 Mawrth 2014, byddwch yn derbyn pensiwn sy’n 1/60 o'ch cyflog terfynol. 
Eich cyflog terfynol fel arfer yw'r cyflog pensiynadwy rydych yn ei ennill yn y flwyddyn cyn gadael y Cynllun. Defnyddir cyflog o un o'r ddwy flynedd flaenorol, os yw hwnnw'n uwch.
Sut mae eich buddion yn cael eu cyfrifo cyn 1 Ebrill 2008
Ar gyfer pob blwyddyn o aelodaeth cyn 1 Ebrill 2008, byddwch yn derbyn pensiwn o 1/80 o'ch cyflog terfynol, a chyfandaliad o 3/80 o'ch cyflog terfynol. 
Gweithio’n rhan amser
Os oeddech yn gweithio'n rhan amser cyn 1 Ebrill 2014, caiff eich aelodaeth ei gostwng yn unol â hynny. Er enghraifft, os oeddech yn gweithio 17.5 awr yr wythnos a'r oriau cyfwerth ag amser llawn ar gyfer y swydd oedd 35 awr yr wythnos, bydd eich aelodaeth yn cael ei gostwng 17.5/35, sef hanner.  Rydym yn defnyddio eich cyflog cyfwerth ag amser llawn i gyfrifo eich buddion.  
Mae'r enghraifft ganlynol yn dangos sut mae buddion CPLlL yn cael eu cyfrifo ar gyfer aelod: 
· sy’n ymddeol ar yr oedran pensiwn arferol ar 31 Mawrth 2026
· gyda 30 mlynedd o aelodaeth CPLlL
· y mae ei gyflog terfynol yn £43,000
· sydd wedi cronni cyfrif pensiwn ers 1 Ebrill 2014 fel y dangosir yn y tabl.
Enghraifft 1 – cyfrifiad o fuddion CPLlL
Buddion yn seiliedig ar aelodaeth 12 mlynedd hyd at 31 Mawrth 2008:
Pensiwn: 12 ÷ 80fed × £43,000 = £6,450 
Cyfandaliad: 3 × 12 ÷ 80 × £43,000 = £19,350
Buddion yn seiliedig ar aelodaeth 6 blynedd o 1 Ebrill 2008 hyd at 31 Mawrth 2014:
Pensiwn: 6 ÷ 60 × £43,000 = £4,300
Tabl 1:   Buddion a gronnwyd mewn cynllun cyfartaledd gyrfa o 1 Ebrill 2014
	Blwyddyn Gynllun
	Balans agoriadol
	Pensiwn a gronnwyd mewn blwyddyn Gynllun
	Cyfanswm y cyfrif ar 31 Mawrth
	Addasiad costau byw (MPD)
	Cyfanswm y cyfrif wedi’i ddiweddaru

	2014/15
	£0.
	£27,600 ÷ 49  
= £563
	£563
	£7 (1.2%) 
	£570

	2015/16
	£570
	£28,100 ÷ 49  
= £573
	£1,143
	-£1 (-0.1%) 
	£1,142

	2016/17
	£1,142
	£29,900 ÷ 49 
= £610
	£1,752
	£18 (1.0%) 
	£1,770

	2017/18
	£1,770
	£30,600 ÷ 49 
= £624
	£2,394
	£72 (3.0%) 
	£2,466

	2018/19
	£2,466
	£30,900 ÷ 49 
= £631
	£3,097
	£74 (2.4%) 
	£3,171

	2019/20
	£3,171
	£32,700 ÷ 49 = £667
	£3,838
	£65 (1.7%) 
	£3,903

	2020/21
	£3,903
	£33,400 ÷ 49 =£682
	£4,585
	£23 (0.5%) 
	£4,608

	2021/22
	£4,680
	[bookmark: _Hlk133406878]£34,800 ÷ 49 = £710 
	£5,318
	£165 (3.1%) 
	£5,483

	2022/23
	£5,483
	£35,800 ÷ 49 = £731
	£6,214
	£621 (10.1%) 
	£6,835

	2023/24
	£6,835
	£39,400 ÷ 49 = £804
	£7,639
	£512 (6.7%) 
	£8,150

	2024/25
	£8,150
	£42,150 ÷ 49 = £860
	£9,010
	£153 (1.7%) 
	£9,163

	2025/26
	£9,163
	£43,000 ÷ 49 = £878 
	£10,041
	£201 (2.0%*) 
	£10,242


* ffigur tybiedig
Mae gan yr aelod hawl i:
Pensiwn blynyddol	£20,992
Sy'n cynnwys pensiwn a gronnwyd:
cyn 1 Ebrill 2008	£6,450
rhwng 1 Ebrill 2008 a 31 Mawrth 2014	£4,300
ar ôl 31 Mawrth 2014	£10,242
Cyfandaliad di-dreth	£19,350
Amddiffyniad tanategu
Pan newidiodd y CPLlL o gynllun cyflog terfynol i gynllun cyfartaledd gyrfa yn 2014, cafodd aelodau hŷn eu hamddiffyn rhag y newidiadau. Mae'r llysoedd wedi canfod y gwahaniaethwyd yn erbyn aelodau iau cynlluniau pensiwn gwasanaeth cyhoeddus eraill am nad oedd amddiffyniadau tebyg yn berthnasol iddynt.
Newidiodd rheolau'r CPLlL yn 2023 i ddileu'r gwahaniaethu hwn. Yr enw ar y newidiadau hyn yw ‘Datrysiad McCloud’. Efallai y bydd eich pensiwn CPLlL wedi ei amddiffyn gan y tanategiad os: 
· ymunoch â'r CPLlL neu gynllun pensiwn gwasanaeth cyhoeddus arall cyn 1 Ebrill 2012
· ydych wedi troi’n 65 oed ar ôl 1 Ebrill 2014
· oeddech yn aelod o'r CPLlL rhwng 1 Ebrill 2014 a 31 Mawrth 2022, ac
· nad ydych wedi cael egwyl sy’n eich anghymwyso. Egwyl sy’n eich anghymhwyso yw egwyl o fwy na phum mlynedd pan nad oeddech yn talu i'r CPLlL nac unrhyw gynllun pensiwn gwasanaeth cyhoeddus arall.
Nid oes angen i chi wneud cais am amddiffyniad tanategu. Fodd bynnag efallai y bydd angen i Gronfa Bensiwn Caerdydd a Bro Morgannwg ofyn i chi am aelodaeth flaenorol o'r CPLlL neu gynllun pensiwn gwasanaeth cyhoeddus gwahanol i gael gwybod a ydych wedi’ch amddiffyn. 
Os ydych wedi’ch amddiffyn, pan fyddwch yn ymddeol, bydd Cronfa Bensiwn Caerdydd a Bro Morgannwg yn gwirio a fyddai'r pensiwn a gronnwyd gennych yn y cyfnod tanategu wedi bod yn fwy dan y cynllun cyflog terfynol. Pe byddai wedi bod yn fwy, bydd eich pensiwn yn cael ei gynyddu. Mae'r cyfnod tanategu rhwng 1 Ebrill 2014 a 31 Mawrth 2022. Daeth eich amddiffyniad i ben yn gynharach os gwnaethoch droi’n 65 oed cyn 31 Mawrth 2022 
[image: ]Gwybodaeth bellach
I gael mwy o wybodaeth am Sut mae eich pensiwn CPLlL yn cael ei gyfrifo ac i ddefnyddio modelydd ar-lein, ewch i wefan aelodau’r CPLlL. I gael mwy o wybodaeth am yr amddiffyniad tanategu, ewch i adran y wefan sy’n trafod Datrysiad McCloud.
Pryd y gallwch gymryd eich pensiwn 
Gallwch ddewis rhoi'r gorau i'r gwaith a chymryd eich pensiwn ar unrhyw adeg rhwng 55 a 75 oed.  Eich oedran pensiwn arferol (OPA) yw'r oedran pan allwch ymddeol a chymryd y pensiwn rydych wedi'i gronni heb ostyngiadau ymddeoliad cynnar. 
[image: ]Ar gyfer y pensiwn a gronnwyd o 1 Ebrill 2014, mae eich OPA yr un fath â'ch oedran Pensiwn y Wladwriaeth (OPW), ond gydag isafswm oedran o 65.  Gallwch gael mwy o wybodaeth am eich OPW drwy ddefnyddio cyfrifiannell Oedran Pensiwn y Wladwriaeth y Llywodraeth.
Mae gan unrhyw fuddion a gronnwyd gennych cyn 1 Ebrill 2014 OPW o 65 oed. Mae'n rhaid i chi gymryd eich pensiwn CPLlL cyfan ar yr un pryd.
Cymryd eich pensiwn cyn eich OPW 
Nid oes unrhyw ostyngiad os cymerwch eich pensiwn ar eich OPW. Os byddwch yn cymryd eich pensiwn cyn eich OPW, bydd yn cael ei ostwng. Mae'r gostyngiad yn seiliedig ar nifer y blynyddoedd a'r dyddiau o’r dyddiad y byddwch yn cymryd eich pensiwn i'ch OPW. 
Ffactorau gostyngiad ymddeoliad cynnar
Y Llywodraeth sydd yn gosod y ffactorau gostyngiad ymddeoliad cynnar. Gallant amrywio o bryd i'w gilydd. Mae'r tabl isod yn dangos y ffactorau gostyngiad sydd mewn grym ar hyn o bryd:
Tabl 2:   Ffactorau gostyngiad ymddeoliad cynnar
	Nifer y blynyddoedd  
y telir yn gynnar
	Gostyngiad pensiwn
	Gostyngiad cyfandaliad (ar gyfer aelodaeth i 31 Mawrth 2008)

	0 
	0% 
	0% 

	1
	4.9%
	1.7% 

	2 
	9.3% 
	3.3% 

	3
	13.5%
	4.9%

	4 
	17.4%
	6.5% 

	5
	20.9%
	8.1% 

	6  
	24.3%
	9.6%

	7 
	27.4%
	11.1%

	8 
	30.3%
	12.6%

	9 
	33.0%
	14.1%

	10
	35.6%
	15.5%

	11
	39.5%
	dd/b

	12
	41.8%
	dd/b

	13
	43.9%
	dd/b



[image: ]Os oeddech yn aelod o'r CPLlL ar 30 Medi 2006, gellid amddiffyn rhywfaint neu'r cyfan o'ch buddion a delir yn gynnar rhag y gostyngiad dan y 'rheol 85 mlynedd'. Gallwch ddarllen mwy am Gymryd eich pensiwn CPLlL a'r rheol 85 mlynedd ar wefan aelodau’r CPLlL.  
Cymryd eich buddion ar ôl eich OPW
Os byddwch yn parhau i weithio ar ôl eich OPW, byddwch yn parhau i dalu i'r CPLlL ac yn cronni buddion pellach. Mae'n rhaid i chi gymryd eich pensiwn erbyn 75 oed. 
Os byddwch yn oedi cyn cymryd eich pensiwn, bydd eich buddion yn cael eu cynyddu. Mae'r cynnydd yn seiliedig ar ba mor hir ar ôl eich OPW rydych yn cymryd eich pensiwn.
Salwch
Os oes rhaid i chi adael y gwaith oherwydd salwch, efallai y byddwch yn gallu derbyn eich pensiwn CPLlL ar unwaith.  Rhaid i'ch cyflogwr fod yn fodlon nad ydych yn gallu gwneud eich swydd yn barhaol tan eich OPW ac nad ydych yn gallu ymgymryd â chyflogaeth gyflogedig ar unwaith.  Rhaid i’r cyflogwr gael barn gan feddyg iechyd galwedigaethol annibynnol cyn dod i benderfyniad. 
Gellir talu buddion salwch ar unrhyw oedran ac nid ydynt yn cael eu gostwng oherwydd taliad cynnar. Mewn gwirionedd, gellid cynyddu eich buddion i wneud iawn am eich ymddeoliad cynnar.
Dileu swyddi ac effeithlonrwydd busnes
Bydd y buddion CPLlL rydych wedi'u cronni yn cael eu talu ar unwaith heb unrhyw ostyngiadau ymddeoliad cynnar os:
· ydych yn 55 oed neu’n hŷn
· ydych wedi bod yn aelod o'r Cynllun ers o leiaf dwy flynedd ac
· os yw'ch cyflogwr yn dileu eich swydd neu rydych yn cael eich ymddeol ar sail effeithlonrwydd busnes.
[image: ]Ymddeoliad hyblyg
O 55 oed, os byddwch yn lleihau eich oriau neu'n symud i swydd is ei gradd, a bod eich cyflogwr yn cytuno, gallwch gymryd rhywfaint neu'r cyfan o'r buddion pensiwn rydych wedi'u cronni.
Gallwch dynnu eich cyflog o'ch oriau is neu eich swydd ar lefel is a pharhau i dalu i'r CPLlL, gan gronni buddion pellach yn y Cynllun. 
Newidiadau oedran pensiwn
Mae'r Llywodraeth wedi cyhoeddi y bydd yr oedran cynharaf y gallwch gymryd eich pensiwn yn cynyddu o 55 oed i 57 oed o 6 Ebrill 2028. Nid yw hyn yn berthnasol os oes rhaid i chi gymryd eich pensiwn yn gynnar oherwydd salwch. 
Mae rheolau'r cynllun pensiwn yn caniatáu i'r Llywodraeth amddiffyn aelodau a ymunodd â'r CPLlL cyn 4 Tachwedd 2021 rhag y newidiadau hyn.  Nid yw'r Llywodraeth wedi cadarnhau eto a fydd yn caniatáu i aelodau a ymunodd â’r Cynllun cyn 4 tachwedd 2021 i gymryd eu pensiwn CPLlL cyn 57 oed o fis Ebrill 2028.
Addasiad costau byw
Mae eich pensiwn CPLlL yn cynyddu yn unol â chostau byw bob blwyddyn gydol eich ymddeoliad. Os yw’r costau byw yn codi, mae eich pensiwn hefyd yn codi.Rhagor o wybodaeth
Gallwch ddarllen mwy am Gymryd eich pensiwn CPLlL. Gallwch hefyd wylio'r fideos Pensiynau yn Syml 'Bywyd ar ôl gwaith' ac 'Amddiffyniad i chi a'ch teulu'. 
[bookmark: _Toc196396219]Cymryd cyfandaliad di-dreth wrth ymddeol
Pan fyddwch yn cymryd eich pensiwn CPLlL, gallwch gyfnewid rhan ohono am gyfandaliad.  Byddwch yn derbyn cyfandaliad o £12 am bob £1 o bensiwn blynyddol y byddwch yn ei ildio. 
Os gwnaethoch ymuno â'r CPLlL cyn 1 Ebrill 2008, yna byddwch yn derbyn cyfandaliad di-dreth pan fyddwch yn cymryd eich pensiwn. Bydd gennych hefyd yr opsiwn i gyfnewid rhywfaint o'ch pensiwn i gynyddu eich cyfandaliad.
Gall y rhan fwyaf o aelodau gymryd hyd at 25% o werth eu pensiwn cyfan fel cyfandaliad. Bydd y cyfandaliad fel arfer yn ddi-dreth.  Mae Cyllid a Thollau EF (CThEF) yn gosod terfyn ar faint o arian parod di-dreth y gallwch ei gymryd o bob cynllun pensiwn y DU.  Y terfyn yw £268,275. Gall terfyn uwch fod yn berthnasol os oes diogeliad y lwfans oes gennych.  Os ewch yn uwch na’r terfyn, bydd yn rhaid i chi dalu treth ar y gyfran sydd uwch law’r terfyn ar eich cyfradd dreth ymylol.
Enghraifft 2: cyfnewid pensiwn am gyfandaliad
[image: ]
Pan fydd Liz yn ymddeol, bydd ganddi bensiwn blynyddol safonol o £11,300 a chyfandaliad di-dreth awtomatig o £18,750. Gall Liz gymryd hyd at 25% o'r gwerth cyfalaf fel cyfandaliad di-dreth, sef £55,125. Os bydd yn gwneud hynny, bydd yn derbyn cyfandaliad ychwanegol o £36,375 a bydd ei phensiwn blynyddol yn gostwng £3,031 i £8,269.
Mae cymryd cyfandaliad mwy yn gostwng eich pensiwn ond nid yw'n gostwng unrhyw bensiwn goroeswr a delir ar ôl i chi farw i'ch priod, eich partner sifil, eich partner sy’n cyd-fyw cymwys neu eich plentyn.
Mae'n bwysig iawn eich bod yn meddwl yn ofalus am yr opsiwn hwn cyn i chi gymryd eich pensiwn. Ni fydd yn bosibl gwrthdroi eich penderfyniad ar ôl i'ch pensiwn gael ei dalu. Bydd Cronfa Bensiwn Caerdydd a Bro Morgannwg yn rhoi rhagor o wybodaeth i chi am yr opsiwn hwn pan fyddwch yn cymryd eich pensiwn.  Gweler yr adran Cymryd eich pensiwn CPLlL - y broses i gael mwy o fanylion.  
Byddwn Cronfa Bensiwn Caerdydd a Bro Morgannwg yn gofyn i chi am fanylion unrhyw gyfandaliadau di-dreth rydych eisoes wedi'u derbyn pan fyddwch yn cymryd eich pensiwn. 
Ailgylchu    
Os ydych yn defnyddio eich cyfandaliad di-dreth i gynyddu'n sylweddol y cyfraniadau rydych yn eu talu i gynllun pensiwn, gelwir hyn yn 'ailgylchu'.  Mae hwn yn faes cymhleth.  Bydd CThEF yn ystyried bod ailgylchu wedi digwydd os bodlonir yr holl amodau perthnasol. Os yw CThEF o'r farn bod ailgylchu wedi digwydd, yna bydd yn rhaid i chi dalu treth ychwanegol. 
Gallwch gael mwy o wybodaeth am ailgylchu cyfandaliad gan CThEF. Efallai yr hoffech chi gael cyngor ariannol rheoledig os credwch y gallai ailgylchu fod yn berthnasol i chi. 
Gwybodaeth ychwanegol
Gallwch gael mwy o wybodaeth a defnyddio cyfrifiannell cyfandaliad ar wefan aelodau’r CPLlL. 
[bookmark: _Increasing_your_pension][bookmark: _Toc196396220]Cynyddu eich pensiwn
Bydd y cynllunydd cyllideb ar ddiwedd y canllaw hwn yn eich helpu i gyfrifo pa incwm y bydd ei angen arnoch pan fyddwch yn rhoi'r gorau i weithio. Yn yr adran hon, rydym yn edrych ar ffyrdd y gallech gynyddu'r incwm hwnnw. 
[image: ]Gallwch dalu cyfraniadau ychwanegol i gynyddu eich pensiwn drwy dalu:
· cyfraniadau pensiwn ychwanegol (CPYau)
· cyfraniadau gwirfoddol ychwanegol (CGYau) mewnol
· CGYau annibynnol
· i bensiwn personol neu bensiwn cyfranddeiliaid 
Cyfraniadau pensiwn ychwanegol (CPYau)
Os ydych ym mhrif adran y Cynllun, gallwch dalu cyfraniadau ychwanegol i brynu hyd at £8,903 o bensiwn blynyddol. Caiff unrhyw bensiwn ychwanegol a brynwch ei ychwanegu at eich pensiwn CPLlL.  Gallwch dalu am y pensiwn ychwanegol hwn drwy gyfraniadau rheolaidd o'ch cyflog neu drwy dalu cyfandaliad. 
Cyfraniadau gwirfoddol ychwanegol mewnol
Mae cyfraniadau gwirfoddol ychwanegol (CGYau) yn eich galluogi i dalu mwy i gronni cynilion ychwanegol ar gyfer eich ymddeoliad. Mae AVCs mewnol yn cael eu buddsoddi ar wahân mewn cronfeydd a reolir gan ddarparwr CGY mewnol Cronfa Bensiwn Caerdydd a Bro Morgannwg, sef Prudential plc. Byddech yn elwa ar ryddhad treth ar y cyfraniadau CGYau y byddech yn eu talu.
Efallai y bydd eich cyflogwr yn cynnig CGY rhannu cost drwy drefniant ildio cyflog.  Pe byddai’n gwneud hynny, byddai'ch cyflogwr a chi yn talu llai mewn yswiriant gwladol. Gwiriwch gyda'ch cyflogwr a yw’n cynnig cynllun ildio cyflog ar gyfer cyfraniadau CGY. 
Pan fyddwch yn cymryd eich pensiwn CPLlL, gallwch ddefnyddio eich cronfa CGY i brynu incwm gwarantedig am oes (blwydd-dal) neu brynu pensiwn CPLlL atodol. Yn amodol ar derfynau CThEF, efallai y cewch gymryd hyd at 100% o'ch cronfa CGY fel cyfandaliad di-dreth. Gallwch drosglwyddo eich cronfa CGY i gynllun neu drefniant pensiwn arall ar unrhyw adeg cyn i chi gymryd eich pensiwn CPLlL.
Am ragor o wybodaeth, gweler y Llyfryn CGY.
[image: Image result for saving for pensions]Cyfraniadau gwirfoddol ychwanegol annibynnol (CGYAau)
Mae'r rhain yn debyg i CGYau mewnol ond nid ydynt yn gysylltiedig â'r CPLlL mewn unrhyw fodd. Gyda CGYAau, rydych yn dewis darparwr, cwmni yswiriant fel arfer. Efallai y byddwch am ystyried eu gwahanol ffioedd, eu buddsoddiadau amgen a’u perfformiad yn y gorffennol.
Pensiynau personol neu bensiwn cyfranddeiliaid
Gallwch dalu i gynllun pensiwn personol neu gynllun pensiwn cyfranddeiliaid ar yr un pryd â thalu i'r CPLlL. Mae angen i chi ystyried ffioedd, buddsoddiadau amgen a pherfformiad yn y gorffennol wrth ddewis darparwr.
Fe'ch cynghorir i geisio cyngor ariannol cyn trefnu unrhyw fath o gynilion pensiwn ychwanegol.
Gwybodaeth ychwanegol
Gallwch ddod o hyd i ragor o wybodaeth am dalu mwy i gynyddu eich pensiwn ar wefan aelodau CPLlL. Gallwch hefyd wylio'r fideos Pensiynau yn Syml, gan gynnwys 'Rheoli eich pensiwn'.  
[bookmark: _Toc196396221]Treth a'ch pensiwn
Un o fuddion cynilo pensiwn gyda'r CPLlL yw’r ffaith eich bod yn derbyn rhyddhad treth ar y cyfraniadau rydych yn eu talu. Mae Cyllid a Thollau Ei Fawrhydi (CThEF) yn gosod terfyn ar faint o ryddhad rhag treth y gallwch ei gael. Bydd y rhan fwyaf o bobl yn gallu cynilo cymaint ag y dymunant oherwydd bydd eu cynilion pensiwn yn llai na'r terfynau.
[image: ]Os ydych yn ystyried talu mwy, mae'n bwysig eich bod yn ymwybodol o'r terfynau hyn. Nid oes terfyn ar faint o gyfraniadau y gallwch eu talu. Byddwch ond yn cael rhyddhad treth ar gyfraniadau hyd at 100% o'ch enillion trethadwy mewn blwyddyn dreth.
Lwfans blynyddol  
Y lwfans blynyddol yw terfyn ar faint y gallai eich buddion pensiwn  gynyddu mewn blwyddyn heb orfod i chi orfod talu tâl treth. 
Yn y CPLlL, swm y lwfans blynyddol a gaiff ei ddefnyddio yw’r twf yng ngwerth eich buddion pensiwn dros y flwyddyn dreth.
Ar gyfer trefniadau prynu arian, fel cynlluniau CGY, y lwfans blynyddol y byddwch yn ei ddefnyddio fydd cyfanswm y cyfraniadau a delir gennych, ac ar eich rhan, dros y flwyddyn dreth.
Bydd Cronfa Bensiwn Caerdydd a Bro Morgannwg yn rhoi gwybod i chi os yw eich cynilion pensiwn CPLlL yn fwy na'r lwfans blynyddol safonol drwy anfon datganiad cynilon pensiwn atoch. Rhaid anfon y datganiad atoch erbyn 6 Hydref yn dilyn diwedd y flwyddyn dreth. 
Pwysig: mae’n bosibl eich bod yn talu i fwy nag un cynllun pensiwn. Eich cyfrifoldeb chi yw gwirio nad yw cyfanswm eich cynilion pensiwn ar draws pob cynllun yn fwy na'r terfyn lwfans blynyddol. 
Gwybodaeth ychwanegol
Gallwch ddod o hyd i ragor o wybodaeth am y lwfans blynyddol, gan gynnwys templed i wirio eich sefyllfa, ar wefan aelodau’r CPLlL. Gallwch hefyd wylio'r fideo Pensiynau yn Syml, ‘Eich lwfans blynyddol’. 
[bookmark: _Toc196396222]Ar ôl i chi gymryd eich pensiwn
Yma, fe edrychwn ar yr hyn allai ddigwydd ar ôl i chi gymryd eich pensiwn CPLlL.
[image: ]Rydych yn cael swydd newydd
Os cewch swydd newydd mewn llywodraeth leol, neu gyda chyflogwr sy'n cynnig aelodaeth o'r CPLlL rhaid i chi roi gwybod yn ysgrifenedig i Gronfa Bensiwn Caerdydd a Bro Morgannwg.Nid yw eich pensiwn fel arfer yn cael ei effeithio.  
Os ydych yn derbyn pensiwn salwch haen tri, rhaid i chi roi gwybod i'ch cyn-gyflogwr os ydych yn dechrau unrhyw waith cyflogedig. 
Os byddwch yn dychwelyd i'r gwaith, efallai y bydd eich cod treth yn newid. Gall CThEM ateb ymholiadau cyffredinol am godau treth. 
Rydych yn symud dramor
Yn gyffredinol, gellir talu eich pensiwn CPLlL i gyfrif banc tramor. Os ydych chi'n ystyried symud dramor, cysylltwch â Chronfa Bensiwn Caerdydd a Bro Morgannwg i sicrhau bod eich taliadau pensiwn yn parhau. 
[image: ]Mae eich statws priodasol yn newid
Mae angen i chi roi gwybod i Gronfa Bensiwn Caerdydd a Bro Morgannwg am unrhyw newid yn eich statws priodasol drwy flaenyrru copi o'r dystysgrif. Mae hyn yn sicrhau bod y manylion diweddaraf gennym os byddwch yn marw.
Efallai y byddwch hefyd am lenwi ffurflen mynegi dymuniad newydd i roi gwybod i Gronfa Bensiwn Caerdydd a Bro Morgannwg i bwy yr hoffech i unrhyw grant marwolaeth gael ei dalu.
Rydych yn newid cyfeiriad 
Os ydych chi'n symud tŷ neu'n newid cyfrif banc, rhaid i chi ddweud wrth Gronfa Bensiwn Caerdydd a Bro Morgannwg. Cysylltwch â ni Cysylltu â ni - Cronfa Bensiwn Caerdydd a'r Fro cyn gynted â phosibl i roi'r manylion newydd i ni. 
Buddion marwolaeth
[image: ]Unwaith i chi gymryd eich pensiwn, caiff ei dalu i chi weddill eich oes.  
Os byddwch yn marw ar ôl i chi gymryd eich pensiwn, ni fydd eich pensiwn yn cael ei dalu mwyach. Dylai eich perthynas agosaf neu'r person sy'n delio â'ch ystâd roi gwybod i Gronfa Bensiwn Caerdydd a Bro Morgannwg am eich marwolaeth. Dylent wneud hyn cyn gynted â phosibl fel nad yw eich pensiwn yn cael ei ordalu.
Os byddwch yn marw cyn 75 oed a bod llai na 10 mlynedd o bensiwn wedi’i dalu i chi, mae’n bosib y telir grant marwolaeth. Byddai'r swm taladwy yn:
· ddeg gwaith eich pensiwn blynyddol (wedi'i addasu os gwnaethoch gyfnewid pensiwn am gyfandaliad di-dreth) 
· llai swm y pensiwn sydd eisoes wedi’i dalu i chi. 
Bydd pensiwn goroeswr yn cael ei dalu i'ch priod neu eich partner sifil ar ôl i chi farw. Gellir talu pensiwn goroeswr i'ch partner sy’n cyd-fyw a/neu eich plant, yn amodol ar rai amodau cymhwyso.
Gwybodaeth ychwanegol
Gallwch gael mwy o wybodaeth am fuddion marwolaeth yn y CPLlL ar wefan aelodau’r CPLlL. Gallwch hefyd wylio'r fideos Pensiynau yn Syml, gan gynnwys 'Amddiffyniad i chi a’ch teulu'. 
[bookmark: _Taking_your_LGPS][bookmark: _Toc196396223]Hawlio eich pensiwn CPLlL – y broses
Yn yr adran hon, byddwn yn edrych ar:
· yr hyn y dylech ei ystyried pan fyddwch yn cynllunio i gymryd eich pensiwn CPLlL, a’r
· camau nesaf pan fyddwch wedi gwneud penderfyniad terfynol i gymryd eich pensiwn.
Hyfforddiant cyn ymddeol
Mae rhai cyflogwyr yn cynnig cyrsiau i'w cyflogeion sy'n agosáu at ymddeoliad. Bydd y pynciau a gaiff eu trafod yn amrywio yn dibynnu ar bwy sy'n cyflwyno'r cwrs. Gall mynychu'r math hwn o sesiwn roi’r canlynol i chi:
· gwybodaeth ddefnyddiol am yr hyn y dylech ei ystyried cyn ymddeol
· y cyfle i gael atebion wrth holi arbenigwr
· fforwm i rannu eich barn a'ch profiadau gyda chydweithwyr sydd hefyd yn agosáu at ymddeoliad. 
Cysylltwch â'ch cyflogwr i gael gwybod pa hyfforddiant y mae’n ei gynnig.
Cyfnod rhybudd 
Gall y broses o dalu eich pensiwn CPLlL fod yn gymhleth. Efallai y bydd angen i chi roi mwy o rybudd i'ch cyflogwr na'r cyfnod a nodir yn eich contract cyflogaeth i sicrhau bod eich pensiwn yn cael ei dalu ar amser. 
Incwm a gwariant ar ôl ymddeol
Mae'n bwysig eich bod yn meddwl am eich incwm ymddeol cyn i chi adael eich swydd. Bydd rhai costau yn lleihau ar ôl i chi roi'r gorau i weithio. Efallai y bydd eich costau teithio yn gostwng, rydych yn debygol o dalu llai o dreth ac ni fyddwch yn talu yswiriant gwladol. Gall costau eraill fel biliau’r cartref gynyddu pan fyddwch yn rhoi'r gorau i weithio. 
Gan ddibynnu ar eich oedran pan fyddwch yn rhoi'r gorau i weithio, efallai y byddwch yn gallu cymryd eich Pensiwn y Wladwriaeth. Gallwch ddod o hyd i ragor o wybodaeth am Bensiwn y Wladwriaeth yn Rhan 2 y canllaw hwn.
Rydym wedi cynnwys cynllunydd cyllideb sylfaenol ar ddiwedd y canllaw i'ch helpu.
Arweiniad Pension Wise
Mae Pension Wise yn wasanaeth llywodraeth gan HelpwrArian. Mae'n cynnig arweiniad diduedd am ddim i aelodau 50 oed a throsodd ar yr hyn y gallant ei wneud gyda'u cynilion cyfraniad diffiniedig, fel CGYau. 
Rhaid i chi naill ai fynd i apwyntiad arweiniad gyda Pension Wise neu optio allan o fynd i un cyn y gallwch ddechrau derbyn eich CGYau. Rydym yn eich annog i fynd i’r apwyntiad gan y gallai eich helpu i ddeall eich opsiynau CGY. Os ydych yn dymuno, gall Cronfa Bensiwn Caerdydd a Bro Morgannwg drefnu'r apwyntiad ar eich rhan. 
Bydd Cronfa Bensiwn Caerdydd a Bro Morgannwg yn rhoi mwy o wybodaeth i chi pan fyddant yn cysylltu â chi ynghylch cymryd eich pensiwn CPLlL a’ch CGY.
Eich pensiwn CPLlL
Mae eich datganiad buddion blynyddol yn dangos y buddion CPLlL rydych wedi'u cronni hyd at 31 Mawrth bob blwyddyn ac amcangyfrif o'r buddion y byddech yn eu derbyn pe byddech yn parhau mewn cyflogaeth hyd nes eich oedran pensiwn arferol (OPA).
Mae'n bwysig eich bod yn gwybod beth fydd swm eich buddion pensiwn ar y dyddiad ymddeol o'ch dewis cyn i chi wneud penderfyniad terfynol. Efallai na fydd y ffigurau yn eich datganiad yn dweud y canlynol wrthych:
· gostyngiad yn y buddion a fyddai'n cael eu talu pe byddech yn ymddeol yn gynnar
· y buddion a fyddai'n cael eu talu os yw eich cyflog neu'ch oriau gwaith wedi newid yn ddiweddar neu’n newid cyn i chi gymryd eich pensiwn  
· effaith gorchymyn rhannu pensiwn (os yw rhan o'ch pensiwn wedi'i ddyfarnu i'ch cyn bartner yn dilyn ysgariad neu ddiddymiad partneriaeth sifil)
· beth yw eich opsiynau os oes gennych CGY mewnol
· a fydd terfynau CThEF ar gynilion pensiwn yn effeithio arnoch.
Gallwch gael amcangyfrif o'r buddion CPLlL sy'n daladwy ar ddyddiad penodol drwy ddefnyddio'r porth ar-lein Croeso - altair Hunan-Wasanaeth Aelodau  Os oes gennych ddebydau ysgariad, CGYau a debydau lwfans blynyddol, bydd angen i chi gysylltu â'r Tîm i gyfrifo eich buddion gan nad yw'r rhain wedi eu cwmpasu gan gyfrifiadau a wneir ar-lein.
Bydd angen i'ch cyflogwr ofyn am amcangyfrif pensiwn ar eich rhan os:
· ydych yn ystyried ymddeoliad hyblyg
· byddwch efallai yn gadael oherwydd dileu swyddi neu effeithlonrwydd busnes dros 55 oed
· byddwch efallai yn gadael eich swydd oherwydd salwch.
Mae'r crynodeb isod yn dangos amlinelliad sylfaenol o'r broses a gaiff ei dilyn unwaith i chi wneud penderfyniad terfynol i gymryd eich pensiwn CPLlL. 


Cam 1	Siaradwch â'ch cyflogwr a chytuno ar eich dyddiad ymddeol
Cam 2	Mae eich cyflogwr yn rhoi gwybodaeth i Gronfa Bensiwn Caerdydd a Bro Morgannwg am eich cyflog, y dyddiad a’r rheswm dros adael 
Cam 3	Mae Cronfa Bensiwn Caerdydd a Bro Morgannwg yn cyfrifo amcangyfrif o'ch buddion pensiwn, ac yn anfon hwn atoch gyda ffurflenni i chi gadarnhau:
· eich bod yn dymuno cymryd eich pensiwn (os yw'n berthnasol)
ac, os ydych yn cymryd eich pensiwn:
· eich opsiwn i gyfnewid pensiwn am gyfandaliad 
· gwybodaeth am bensiynau a chyfandaliadau sydd eisoes wedi'u talu i chi
· Opsiynau talu CGY, os oes gennych CGY mewnol, a chadarnhad eich bod wedi mynd i apwyntiad arweiniad Pension Wise neu wedi optio allan o fynd i un.
Gofynnir i chi hefyd am fanylion banc ac efallai y gofynnir i chi am gopi o'ch tystysgrif geni neu eich pasbort
Cam 4	Rydych yn dychwelyd y ffurflenni ac unrhyw ddogfennau y mae Cronfa Bensiwn Caerdydd a Bro Morgannwg wedi gofyn amdanynt.  
Cofiwch - unwaith i chi benderfynu’r canlynol: 
· p'un ai i gyfnewid pensiwn am gyfandaliad a
· sut rydych am i'ch CGY mewnol gael ei dalu 
mae'r penderfyniadau hyn yn derfynol, ni ellir eu gwrthdroi ar ôl hyn. 
Cam 5	Mae Cronfa Bensiwn Caerdydd a Bro Morgannwg yn trefnu talu eich pensiwn ac unrhyw gyfandaliad ar ôl eich dyddiad ymddeol.
Rhagor o Wybodaeth
Gallwn gyfrifo eich buddion pensiwn (Cam 3) dim ond ar ôl i'ch cyflogwr roi’r wybodaeth sydd ei hangen arnom. Ar ôl i ni gael y wybodaeth honno, ein nod yw rhoi cyfrifiad pensiwn i chi o fewn 15 diwrnod gwaith. 
Ar ôl i ni dderbyn eich ffurflenni wedi'u llenwi, ein nod yw sefydlu eich pensiwn o fewn 10 diwrnod gwaith(Cam 5). Os ydych yn cymryd cyfandaliad, ein nod yw talu hwn o fewn 10 diwrnod gwaith o dderbyn y ffurflenni wedi'u llenwi, neu'r diwrnod ar ôl eich ymddeoliad, os yn hwyrach. 
Cofiwch y gall Camau 3 a 5 gymryd mwy o amser os oes gennych gronfa CGY fewnol neu os yw'r lwfans blynyddol yn effeithio arnoch. Dylech ystyried yr amseroedd hyn wrth benderfynu faint o rybudd i'w roi. 
Byddwn yn talu eich pensiwn CPLlL ar 24ain o bob mis. Pan fydd eich pensiwn yn cael ei dalu gyntaf, bydd cod treth brys yn berthnasol. Byddwn yn anfon manylion eich taliadau pensiwn i CThEF. Bydd CThEF yn rhoi cod treth diwygiedig i ni, os oes angen. Gallwch ddarllen mwy am dreth yn Rhan 2 y canllaw hwn. 
Cael mwy o help
Bydd y penderfyniadau a wnewch pan gymerwch eich pensiwn yn effeithio ar eich incwm yn ddiweddarach mewn bywyd. Mae'n bwysig iawn eich bod yn gwneud y penderfyniadau cywir. Mae llawer o sefydliadau i roi help, arweiniad a gwybodaeth. Mae  gwybodaeth gyswllt ar gyfer sefydliadau cymorth yn Rhan 2 y canllaw hwn.
[bookmark: _Toc196396224]Help os oes ymholiad neu gŵyn gennych
[bookmark: _Hlk197512666]Dylech gysylltu â Cysylltu â ni - Cronfa Bensiwn Caerdydd a'r Fro os ydych chi:
· yn ansicr am eich pensiwn CPLlL
· oes gennych gwestiwn am eich aelodaeth neu eich buddion CPLlL 
· wedi profi unrhyw broblem sy'n gysylltiedig â'r CPLlL. 
Byddwn yn ceisio mynd i'r afael â'r mater mor gyflym ac effeithlon â phosibl drwy:
· roi’r wybodaeth goll i chi
· cywiro unrhyw wall, a
· chymryd unrhyw gamau sydd eu hangen i ddatrys y broblem. 
Os ydych chi'n dal i fod yn anfodlon, gallwch gymryd camau pellach.  
· Gallwch ofyn i'ch cwyn gael ei hadolygu dan Weithdrefn Datrys Anghydfodau Mewnol (GDAM) y Cynllun.  Mae GDAM yn adolygiad ffurfiol o'r penderfyniad, y weithred neu'r diffyg gweithred yr ydych yn cwyno amdano/amdani. I ddarganfod mwy am y GDAM a'r terfynau amser sy'n berthnasol, cysylltwch â ni Cysylltu â ni - Cronfa Bensiwn Caerdydd a'r Fro .Gallwch hefyd ddod o hyd i'n manylion cyswllt ar ddiwedd y canllaw hwn.
· Os oes gennych gŵyn am y modd y gweinyddir neu y rheolir eich cynllun pensiwn, gallwch gysylltu â'r Ombwdsmon Pensiynau (OP). Gallwch ddod o hyd i fwy o wybodaeth a chyflwyno ffurflen gwyno ar-lein ar wefan yr OP.
	
	
	



· Gallwch gysylltu â HelpwrArian i gael help gydag ymholiadau cyffredinol am bensiynau. Gallwch ddarllen mwy am y gwasanaethau y mae’nt yn eu cynnig ar y wefan HelpwrArian.
	
	
	



[bookmark: _Part_2_–][bookmark: _Toc39611459][bookmark: _Toc196396225]Rhan 2 – Gwybodaeth ddefnyddiol arall
[bookmark: _State_Pension][bookmark: _Toc196396226]Pensiwn y Wladwriaeth
Yn ogystal â'ch buddion CPLlL, efallai y byddwch hefyd yn gymwys i gael Pensiwn y Wladwriaeth a delir gan y Llywodraeth. 
Mae swm Pensiwn y Wladwriaeth y byddwch yn ei dderbyn yn seiliedig ar eich cofnod Yswiriant Gwladol. Ewch i wefan y Llywodraeth i gael mwy o wybodaeth am dderbyn eich Pensiwn y Wladwriaeth a sut i'w hawlio. 
Gallwch hefyd wirio rhagolwg o’ch Pensiwn y Wladwriaeth ar-lein. 
[bookmark: _Toc196396227]Treth a'ch pensiwn
[image: HM_Revenue_&_Customs.svg.png]Y Lwfans Personol yw swm yr incwm y gallwch ei ennill cyn talu treth. 
Y Lwfans Personol safonol ar gyfer 2025/26 yw £12,570.
Os yw cyfanswm eich incwm trethadwy yn fwy na'ch Lwfans Personol, yna byddwch yn talu treth.  Ni fydd cyfraniadau yswiriant gwladol yn cael eu didynnu o'ch taliadau Pensiwn Llywodraeth Leol.  
Bob blwyddyn bydd eich cyflogwr neu eich cynllun pensiwn (os ydych yn derbyn pensiwn) yn rhoi P60 i chi. Mae eich P60 yn dangos yr hyn sydd wedi’i dalu i chi, a faint o dreth sydd wedi'i didynnu. Mae'n bwysig eich bod yn cadw eich P60 mewn lle diogel. 
I gael mwy o wybodaeth am dreth incwm, cysylltwch â Cyllid a Thollau Ei Fawrhydi neu ewch i dudalennau gwe treth incwm y Llywodraeth:
Ffôn: 0300 200 3300 
Gwefan: www.gov.uk/treth-incwm


[bookmark: _Toc196396228]Olrhain hawliau pensiwn blaenorol
[image: Image result for the pensions tracing service]Gallai fod hyd at £30 biliwn mewn potiau pensiwn heb eu hawlio, yn anweithgar neu wedi'u colli. Mae pobl wedi cynilo’r arian hwn ar gyfer eu hymddeoliad. 
I gynllunio ar gyfer eich ymddeoliad, mae angen i chi wybod faint o incwm y byddwch yn ei gael. Mae hyn yn cynnwys incwm o gynlluniau pensiwn gweithle neu bersonol a Phensiwn y Wladwriaeth. 
Os ydych wedi anghofio am bensiwn, mae gwasanaeth gan y Llywodraeth y gallwch ei ddefnyddio i ddod o hyd i fanylion cyswllt ar gyfer: 
· eich cynllun pensiwn gweithle neu bersonol eich hun
· cynllun rhywun arall os oes gennych ganiatâd ganddynt.
Gallwch gael mynediad i'r gwasanaeth drwy wefan y Gwasanaeth Olrhain Pensiynau.
Cofiwch roi'r wybodaeth ddiweddaraf i'ch darparwyr pensiwn am unrhyw newid yn eich cyfeiriad cartref.
[bookmark: _Toc196396229][image: Pension scammer riding a jet ski]Sgamiau pensiwn
Rydych wedi gweithio'n galed i gronni eich pensiwn CPLlL. Gallai sgamwyr geisio dwyn eich cynilion pensiwn.  
[bookmark: _Where_to_go]Mae'n anodd adnabod sgamiau ac maent yn aml yn cael eu cuddio gyda gwefannau, tystebau a deunyddiau credadwy sy'n gwneud iddynt edrych fel y peth go iawn.
Gall y Grŵp Gweithredu ar Sgamiau Pensiwn eich helpu i adnabod yr arwyddion ac amddiffyn eich hun rhag sgam. Mae'r Grŵp yn dasglu aml-asiantaeth sy’n cynnwys y gyfraith, y llywodraeth a diwydiant sy'n gweithio gyda'i gilydd i fynd i'r afael â sgamiau pensiwn. Mae'r Grŵp Gweithredu ar Sgamiau Pensiwn wedi llunio rhestr wirio i fynd drwyddi os fydd unrhyw un yn eich holi ynghylch eich pensiwn: 
Cam 1 - A yw'r cynnig yn annisgwyl?  
Mae darparwyr pensiwn cyfreithlon yn annhebygol iawn o gysylltu â chi yn ddirybudd ynglŷn â'ch pensiwn. Byddwch yn wyliadwrus o gynigion adolygu pensiwn am ddim a/neu addewidion o enillion uchel / gwarantedig. 
Cam 2 - Ydych chi wedi gwirio gyda phwy rydych chi'n delio? 
Mae gan wefan yr Awdurdod Ymddygiad Ariannol (AYA/FCA) Gofrestr Gwasanaethau Ariannol y gallwch ei gwirio i wneud yn siŵr bod unrhyw un sy'n cynnig cyngor neu wasanaethau i chi wedi'i awdurdodi i wneud hynny.
Mae cwmni sy'n esgus bod yn gwmni awdurdodedig yn cael ei adnabod fel 'cwmni clôn' ac efallai y bydd gany cwmni wefan clôn sy'n edrych yn union fel y wefan go iawn. Cyngor: gwiriwch eu manylion cyswllt yn erbyn y gofrestr a gweld a ydyn nhw'n cyfateb. Gwnewch yn siŵr bod cwmni wedi'i awdurdodi gan yr AYA neu fyddwch chi ddim wedi’ch diogelu gan y Gwasanaeth Ombwdsmon Ariannol na'r Cynllun Iawndal Gwasanaethau Ariannol os bydd rhywbeth yn mynd o'i le.
Gwefan: register.fca.org.uk	Ffôn:  0800 111 67 68 
Cam 3 - Stopiwch ac ystyriwch – ydych chi'n cael eich rhuthro neu dan bwysau?
Mae pwysau i weithredu'n gyflym neu golli allan yn aml yn arwydd sy’n rhybudd. Cymerwch eich amser i wneud yr holl wiriadau sydd eu hangen arnoch a chofiwch, os yw'n swnio'n rhy dda i fod yn wir, mae'n debyg ei fod yn rhy dda i fod yn wir.
Cam 4 - A ddylech chi geisio cyngor neu arweiniad diduedd?
HelpwrArian
Gwybodaeth ac arweiniad diduedd am ddim ar gael ar-lein, dros y ffôn a thrwy we-sgwrs. 
Gwefan: www.Moneyhelper.org.uk	Ffôn:  0800 011 3797. 
Cynghorwyr Ariannol 
Os gallwch, mae'n syniad da buddsoddi mewn sgwrs gyda chynghorydd ariannol. Yn aml mae symiau mawr o arian yn y fantol a byddant yn gallu eich helpu i wneud y penderfyniad cywir i chi.  Cyngor: gwiriwch fod unrhyw gynghorydd rydych chi'n dewis ei ddefnyddio yn cael ei reoleiddio gan yr AYA.
Stop! Meddyliwch am Dwyll
	
	
	



Dysgwch fwy am sut i weld ac osgoi sgamiau.   Gwefan: stopthinkfraud.campaign.gov.uk. 
	
	
	



Os ydych yn amau sgàm, rhowch wybod amdano.
Gallwch roi gwybod am gwmni anawdurdodedig neu sgàm i'r AYA gan ddefnyddio'r 
ffurflen adrodd ar-lein neu ar 0800 111 6768.
Os ydych yn amau sgàm, rhowch wybod amdano i Action Fraud ar 0300 123 2040 neu yn www.actionfraud.police.uk/welsh.
Diogelwch eich pensiwn rhag sgamiau. I gael mwy o wybodaeth, ewch i www.fca.org.uk/scamsmart 
[bookmark: _Toc196396230]Ble i fynd i gael cymorth
[image: C:\Users\FINS353\AppData\Local\Microsoft\Windows\INetCache\Content.MSO\3EC9DF58.tmp]Mae Pension Wise yn wasanaeth Llywodraeth gan HelpwrArian, sy'n cynnig arweiniad diduedd am ddim ar ôl i chi droi’n 50 oed, i'ch helpu i ddeall eich opsiynau pensiwn cyfraniad diffiniedig. Gallwch gael mwy o wybodaeth ar wefan HelpwrArian neu drwy ffonio 0800 138 3944.
Mae [image: ]HelpwrArian yn cynnig arweiniad diduedd ar arian a phensiynau, wedi’i gefnogi gan lywodraeth y DU ac sy’n rhad ac am ddim i'w ddefnyddio.
[image: ]Which? yw’r corff defnyddwyr annibynnol mwyaf yn y DU. Mae’n rhoi cyngor diduedd ac yn cyhoeddi canllawiau i ddefnyddwyr, gan gynnwys ar faterion pensiwn. 
[image: C:\Users\FINS353\AppData\Local\Microsoft\Windows\INetCache\Content.MSO\5DA230EF.tmp]Unbiased - dyma wefan sy'n rhestru ymgynghorwyr ariannol rheoledig ac annibynnol, broceriaid morgeisi, cyfreithwyr a chyfrifwyr. Mae'n gwirio bod pawb wedi'u cofrestru gyda'r Awdurdod Ymddygiad Ariannol (AYA/FCA).  
[image: Image result for The Financial Conduct Authority (FCA)]Yr Awdurdod Ymddygiad Ariannol (AYA/FCA) yw'r corff rheoleiddio ar gyfer ymgynghorwyr ariannol annibynnol. Gall yr AYA eich helpu i sylwi ar arwyddion sgamiau buddsoddi a phensiynau.  
[image: ]Cyngor ar Bopeth - Dyma rwydwaith o 240 o elusennau annibynnol ledled y DU sy'n rhoi gwybodaeth a chyngor cyfrinachol am ddim i gynorthwyo pobl sydd â phroblemau ariannol, cyfreithiol, defnyddiwr a phroblemau eraill. https://www.citizensadvice.org.uk/cymraeg/ 
 
[image: Screen Shot 2017-12-14 at 09.36.50.png]Age UK – maent yn rhoi gwybodaeth a chyngor ynglŷn â materion ariannol a chyfreithiol, iechyd a lles, gofal a chymorth a llawer mwy. 
[image: ]Independent Age - dyma elusen sydd wedi ei lleoli yn y DU ar gyfer pobl hŷn. Mae’nt yn rhoi amrywiaeth o wybodaeth fel cymorth gyda'r dreth gyngor, credyd pensiwn, lwfans gweini a llawer mwy. Gallwch weld eu holl gymorth ar wefan Independent Age neu gallwch ffonio 0800 319 6789.
	
	
	




[bookmark: _Budget_Planner]
	
	
	



[bookmark: _Budget_Planner_1][bookmark: _Toc196396231]Cynllunydd Cyllideb 
Mae'n bwysig deall ar beth rydych yn gwario eich incwm. Bydd hyn yn eich helpu i gyfrifo faint o incwm y bydd ei angen arnoch ar ôl ymddeol. Gallwch ddefnyddio'r cynllunydd cyllideb hwn fel man cychwyn. 
	Incwm (wythnosol/misol)
	Swm

	Tâl / Cyflog
	£

	Tâl / Cyflog (Partner)
	£

	Budd-daliadau
	£

	Arall 1
	£

	Arall 2
	£

	Arall 3
	£

	Cyfanswm yr Incwm 
	£



	Treuliau (wythnosol/misol)
	Swm

	Morgais / rhent
	£

	Benthyciadau, cardiau credyd
	£

	Rhent tir / costau gwasanaeth
	£

	Yswiriant
	£

	Treth Gyngor
	£

	Nwy
	£

	Trydan
	£

	Dŵr
	£

	Bwyd/cadw tŷ
	£

	Teithio
	£

	Ffôn cartref / ffôn symudol 
	£

	Trwydded deledu / tanysgrifiadau teledu
	£

	Y rhyngrwyd 
	£

	Dillad
	£

	Presgripsiynau / Costau iechyd
	£

	Argyfyngau
	£

	Arall 1
	£

	Arall 2
	£

	Arall 3
	£

	Cyfanswm y treuliau
	£

	Cyfanswm incwm
	£

	Cyfanswm y treuliau
	£

	Incwm sydd ar gael
	£



[bookmark: _Toc196396232]Sut i gael gwybod mwy
Gallwch gael mwy o wybodaeth am y Cynllun Pensiwn Llywodraeth Leol ar wefan aelodau’r CPLlL. 
[image: Screens from the national member website]
Gallwch hefyd fynd i wefan Cronfa Bensiwn Caerdydd a Bro Morgannwg https://www.cardiffandvalepensionfund.org.uk/cy/ 
Gallwch hefyd gysylltu â Chronfa Bensiwn Caerdydd a Bro Morgannwg: 
Drwy ffonio: 029 2087 2334                                                                                          ar agor o Ddydd Llun i Ddydd Gwener 8.30am tan 4.30pm
E-bost: pensiynau@caerdydd.gov.uk
Yn ysgrifenedig: 
Tîm Pensiynau, Ystafell 219, Neuadd y Sir, Glanfa’r Iwerydd, Caerdydd, CF10 4UW


[bookmark: _Toc196396233]Ymwadiad
Diben y canllaw hwn yw cynorthwyo aelodau i gynllunio eu hymddeoliad. Mae ar gyfer defnydd cyffredinol ac ni all gwmpasu pob amgylchiad personol. Nid yw'r canllaw yn cwmpasu'r lwfans blynyddol yn llawn a'r goblygiadau treth i aelodau sy'n ei ragori. Nid yw’r canllaw hwn yn cyflwyno unrhyw hawliau cytundebol na statudol, ac fe’i darperir at ddibenion gwybodaeth yn unig. Os oes unrhyw anghydfod ynghylch eich buddion pensiwn, bydd y ddeddfwriaeth briodol yn berthnasol. Roedd y ddogfen hon yn gywir ar y dyddiad y cafodd ei hysgrifennu. Gall gwybodaeth a ffactorau newid; ewch i'r gwefannau perthnasol os oes angen.

[bookmark: _Toc196396234]Nodiadau 

